
'Memory and Foresight in the Celtic World'

GLAOCH AR PHAIPEIR

Tathar ag iarraidh tograi maidir le paipéir fiche néiméad ar ghné léannta ar bith den Léann Ceilteach. Ar na
réimsi a bheadh i gceist ta seandalaiocht, béaloideas, stair (agus stair nua-aoiseach an Diaspéra san aireamh),
teangacha, litriocht (agus litriocht i mBéarla san aireamh) agus ceol. larrtar ar dhaoine achoimri nach faide na 250
focal a chur chun an Ollaimh Jonathan Wooding: jonathan.wooding@sydney.edu.au.

Ni féidir achoimri a chur nios déanai na Luan 2 Bealtaine 2016. Deirfear le daoine Dé Luain 16 Bealtaine 2016 ar
glacadh lena dtairiscint. Daoine ar ga leo fogra a fhail nios luaithe (chun deontas a fhail né ar chuis eile) ta cead
acu é a iarraidh agus a dtogra & gcur isteach. Bheifi an-sasta ainmneacha daoine a chur le bunachar sonrai
comhdhala chun scéala a scaipeadh agus spriocamanna a chur in ial.

Ta failte ar leith roimh thograi a bhaineann leis an nGaeilge.

IR R R
Gallipoli, ANZAC agus Eire

Déanann Astralaigh (né cuid acu) scéal mér d’eachtra Gallipoli sa Chéad Chogadh Domhanda, feachtas a
tharraing tubaiste nuair a ruaig arm Turcach férsa laidir de chuid na gComhghuaillithe ar ais ¢ Chaolas na
Dardainéile i 1916. Bhi Astralaigh agus Nua-Shéalannaigh ann, agus is minic a deirtear gur de sin a thdinig an
naisitin Astralach (tuairim nach n-aontédh gach duine 1éi na baol air). Ba dhoéigh leat ar an ri-ra gur Astralaigh
amhain a bhi ann, ach theipfeadh ar an gcuid is mé againn freagrai cruinne a thabhairt ar cheisteanna faoi
Gallipoli.

Nuair a socraiodh ar Chathair Constaintin (Iostanbul) a ghabhail cuireadh an Mediterranean Expeditionary Force
(MEF) ar bun chuige agus 78,000 saighditiir ann. Nior sholathair an Astrail agus an Nua-Shéalainn ach dha
rannan den MEF agus iad cruinnithe le chéile san Australian and New Zealand Army Corps (ANZAC). Lena chois
sin bhi dha rannan 6n mBreatain: an 29t Rannan agus an Rannan Muiri Rioga. Agus bhi an Corps expéditionnaire
oriental ann 6n bhFrainc, férsa a raibh a lan saighditiri 6n Afraic le fail ann, direach mar a bhi saighditiri
Indiacha le fail san fhorsa Briotanach. Is gnach le hAstralaigh an lae inniu dearmad a dhéanamh d’éagstilacht an
MEF.

Bhi dh4 reisimint Eireannacha ina gcuid den MEF: Fiasailéiri Bhaile Atha Cliath agus Fitsailéiri na Mumhan.
Orthu a thainig meachan na troda ag teacht i dtir déibh. Nior thainig ach oifigeach amhain de chuid na Dubs slan
on ar sin, agus b’éigean aon reisimint amhain a dhéanamh d’fhuioll an da cheann eile.

Ta roinnt scannan déanta ag na hAstralaigh faoina gecuid féin den eachtra, ach is annamh a gheofa aon tagairt
iontu don namhaid ba lionmhaire — na cuileoga samhraidh a faisceadh as séarachas agus as coirp gan chur. Bhi
na coirp td ag lobhadh go rabach idir an da line, agus tholg neart saighdidiri dinnireacht ar an da thaobh. Thug
an geimhreadh gélai agus tuilte leis, agus bhi fir & mba, 4 reo agus ag fulaingt dé seaca. Is fearr linn ar n-aire a
dhirit ar an geuratacht; ach nil inti sin ach an chuid is 1t den chogaiocht, rud nach n-aithneofa ar na dramai.




Ta a 1an scriofa ag Jeff Kildea, acaddir Astralach, faoi shaighdiuiri én Astrail agus én Nua-Shéalainn a bhi in
Eirinn ar cead nuair a thosaigh Seachtain na Casca. Ordaiodh doéibh dul i ngleic leis na ceannaircigh. Ni luann sé
(cheal Gaeilge, is docha) tuairisc a scriobh Liam O Briain, duine de na ceannaircigh chéanna, agus é sa troid ¢
thus. I gColaiste na hOllscoile in aice le Faiche Stiabhna i mBaile Atha Cliath a bhi sé nuair a chuala sé go raibh
na ceannairi tar éis géilleadh. Nocht saighditir glanbhearrtha ‘Sasanach’ sa doras.

“Caithigi sios na hairm sios ar an urlar,” arsa an saighdiuir go mall, “agus gluaisigi amach ar an tsraid.
M4 ta aon abhar leapan agaibh tugaigi libh é; ni bhfaighidh sibh a leithéid san ait a mbeidh sibh ag dul.”
Bhi canuint aisteach air. B'as an tSéalainn Nua é. Duirt sé linn é: deich mile mile a bhi curtha dhe aige le
bheith pairteach sa gcogadh mor seo ar dhitiltalomarna a bheith pairteach ann.!

Pl el leadiee
fomha ilchodach d’Eirinn
Féach: http://www.esa.int/spaceinimages/Images/2016/04/Irish_mosaic

Ag seo iomha d’Eirinn agus { déanta de shé scanadh dhéag a rinne an tsaitilit Sentinel-1A d’Eirinn i Mi na
Bealtaine 2015 ar feadh dha 14 dhéag. Saitilit pholfhithiseach uile-aimsire i sitid a sholathraionn iomhanna den tir
agus den aigéan.

Léirionn an dath gorm an churaddireacht né athrti moér ar uisce; léirionn an dath bui limistéir uirbeacha. Léirionn
na dathanna dearga noé flannbhui diteanna buana gan athrt. T4 a lan ball bui ann: tithe feirme atd i gceist.

(Taimid buioch d’Fheargus O Snodaigh as an eolas seo.)

*fr el leadiee
Athscéal

Ta sé raite cheana agus abraimis aris é: is 1éir anois nach mbeidh tionchar ag an nGaeltacht ar shaol na Gaeilge
feasta. Pé beocht atd sa Ghaeltacht mar abhar teoiricitiil né idé-eolaioch, td an tdin tite aisti mar réimse
socheolaioch. Mar a duirt an sarscoldire Brian O Cuiv chomh siar leis an mbliain 1949, bhi teorainneacha oifigitla
na Gaeltachta bunaithe ar fhigitiri nach raibh bunus ceart leo ag an am, agus fiti le linn Ui Chuiv ba léir go raibh
lion na gcainteoiri duichais ag dul i laghad. Is gearr nach mbeidh fagtha diobh ach roinnt teaghlach scaipthe, agus
nil aon amhras na go bhfuil an teanga tréigthe ag formhdr an aosa éig mar ghnathchaint eatarthu féin. Nil
leigheas air seo anois, pé rud a d’fhéadfai a dhéanamh ina thaobh caoga no fit1 triocha bliain 6 shin.

Ta formhor na gcainteoiri liofa le fail anois sa limistéar uirbeach, scoth na teanga ag cuid acu agus gan ag cuid
eile ach breac-Ghaeilge. Ta roinnt paisti a dtdgail le Gaeilge mar phriomhtheanga, ach nil ag a bhformhor ach
‘learned Irish’. Is leor sin chun gréasan cultirtha agus soisialta a chothti, mar sin féin, agus is leor é chun bri a
choinneail i litriocht nua-aimseartha na teanga.

I'mBéal Feirste amhain a gheofa pobal ceart Gaeilge. Mar a deir trachtaire a bhfuil eolas aige ar an scéal:

What we have in Belfast, in terms of language revival, is probably as good as it gets, and other minority
language activists can learn a lot from the Belfast experience. The hybrid, urban, pidginised and
creolised Irish of Belfast, Dublin, Derry and other cities across Ireland is probably the future of the
language, and it likely means a new chapter in the history of the language.2

Is gearr 6 chuir TG4 sraith dramaiochta dar teideal “Eipic’ ar fail, scéal grinn i dtaobh roinnt daoine 6ga i mbaile
beag san iarthar a bhfuil fonn orthu racbhanna a chur ar bun. Diol spéise é 6 thaobh na teangeolaiochta de, 6s
ann a chloisfidh ti an cridl nua agus € faoi bhlath. Is fit1 € a chur i gcomortas le sraith eile ata dirithe ar dhaoine
o6ga (i 2008 a rinneadh an eipeasdid deiridh), sin ‘Aifric,” sraith faoi chailin 6g ata ag dul ar scoil san iarthar agus

! Liam O Briain (1951, 1974). Cuimhni Cinn. Cuid 1: Cuimhni an Eiri Amach. Séirséal agus Dill, Ich 145.
2 http://sluggerotoole.com/2015/07/26/do-urban-gaeltachts-produce-a-compromised-irish/




‘ceart’ na Gaeilge faoi réim ann. B’fhada an cridl ann agus ‘Aifric’ & déanamh, ach b’fhearr leis na léiritheoiri, is
docha, é a sheachaint.

Is beag an t-ionadh go bhfuil rian an Bhéarla le haithint go tréan ar an nGaeilge sa Ghaeltacht féin, mar a
chuireann Daithi O Mérdha in il i bpiosa seanbhlasta greannmhar a scriobh sé do Tuairisc.ie agus é ag déanamh
tagairt don ‘droch-Ghaeilge” a chuirtear i leith chraoltéiri de chuid RnaG. Is measa f6s an ghnathchaint.

Nach minic a chloisfed go raibh duine direach tar éis teacht back 6 town agus go rabhadar

aidledlta d’iarraidh an motor a pharkdil sa charpark? Cad fé na daoine a bhionn ag meetdil sa phub i
gcomhair game pool? Gan dabht, caithfear caighdeain teanga ni ba airde a choimead i dtaobh craoltéiri
no iriseoiri, ach nuair a chuirtear caint fhoireann an raidié i gcomparaid le caint fhormhér mhuintir na
Gaeltachta, is geall le file gach aon duine acu.’

Biodh sé de sholas ag na saoithini nach mbeidh a leithéid de Ghaeilge le cloisteail sa Ghaeltacht i gceann gluine
eile. Tiocfaidh an Béarla ina hait.

Timpeallacht
Morsceir ag meath

Rud iontach i an Mhorsceir Bhacainneach ar chésta thoir na hAstraile. An sceir bheo até anois ann t4 si idir 6,000
agus 8,000 bliain d’aois. D’fhas si ar sceireanna ata i bhfad nios sine agus cheil si na hoiledin a bhi ann sular éirigh
an fharraige tar éis na hoighearaoise deireanai. D4 iontai i is deacair a thuiscint conas a d’éireodh linn i a
chosaint ar an scrios. Ta gach sceir choiréalach i mbaol, ach ta an Mhdrsceir ar taispeaint againn mar an gceann is
suntasai acu ar a hailleacht agus ar a leathtintas.

Turtar mara glas ar an Morsceir Bhacainneach
Wikimedia Commons

Déarfa gur liosta lena aireamh a bhfuil de rudai a bhfuil conttirt ag sitl leo maidir leis an Mérsceir: truaillit
mianaigh; milleadh na mbogach; least agus driodar a rith chun srutha; lotnaidicid; ba na long. Is féidir teacht
roimh na tubaisti id, ach leanfaidh téamh na farraige (rud ata tomhaiste go cruinn) go ceann i bhfad, agus is é an
t-arda teochta seo is mo a ghoilleann ar an gcuid bheo den sceir.

Ni mor a thuiscint, mar sin, céard is sceir choiréil ann. T4 limistedr coiréalach déanta de choilineacht poilipi. Ta
cuma planda orthu ach is ainmhithe iad, dealramh saic orthu agus iad ctipla ceintiméadar ar fad. Ta béal ina lar
agus braiteog ina thimpeall, ach faigheann siad an chuid is mé da gcotht 6 zooxanthellae (organaigh

3 Daithi De Mordha, “Na bimis rédhian ar Auntie RnaG, nach 1 a thog sinn?’ 6 Aibrean 2016: http://tuairisc.ie/na-bimis-rodhian-
ar-auntie-rnag-nach-i-a-thog-sinn/




aoncheallacha) ata ina gcdnai istigh iontu. Cuireann siad dbhar crua (eiseachnamharlach) amach as a mbun: seo 1
an ‘charraig’ a bhfasann an coiréal beo uirthi. Ta an fés sin ag brath ar shiolrt éighnéasach né ar sceathrach.

Ta algai le fail ann freisin agus iad beo ar dhé-ocsaid charbdin na poilipe agus ar dhramhail nitrigineach. Is mor
an t-ualach ar an bpoilip iad agus ruaigtear iad 6 am go chéile. Tugtar ‘tuaradh coiréil’ ar an dichur seo, ¢
thugann na halgai dath donn an choiréil leo. Is féidir leo filleadh, ach ma fhanann na poilipi faoi strus
gheobhaidh siad bas agus imeoidh ildathanna an choiréil da bharr. Ni fheicfidh ti ann ach an charraig bhan.

Is féidir le coiréal teacht chuige féin 6n tuaradh, rud atd déanta ag an Morsceir bliain i ndiaidh bliana. Anois,
afach, ta tuaradh buan ag bagairt ar an sceir, cé go bhféadfai cuid di, idir algai agus phoilipi, a shabhail. Da
scriosfai 1 né an chuid is mo di chaillfi sé bhillitin dollar de theacht isteach 6 lucht turasdireachta agus chaillfi na
milte post. Déarfadh lucht timpeallacht gur tabhachtai f6s milleadh na sceire mar iontas domhanda.

Os a choinne sin, cuimhnimis nach buan aon sceir, rud ata cruthaithe ag a 1an iontaisi san Astrail féin. Fdsann na
sceireanna agus meathann siad de athruithe timpeallachta, agus sin mar ata an scéal leis na milte bliain. Bhi sé i
ndan don Mhoérsceir Bhacainneach riamh go n-athrédh si ar nds na coda eile. Ach ta si fite fuaite anois in aigne
an phobail agus i ngeilleagar na tire in éineacht, an mile dath ag failtiti roimh an té a thugann cuairt uirthi, i ina
suaitheantas naisiinta os comhair an domhain (ar nés Uluru agus an Cangarti agus ar gcuid féin de na boinn
orga sna Cluichi Oilimpeacha). Ni féidir linn ar bhféinitlacht a dhealti amach 6n rud is feicedlai. Grian agus
farraige agus ailleacht na sceireanna. Agus an tlontas a ligean uainn againn.

Mura mian leat An Liiibin a fhail, cuir teachtaireacht da réir chun rianach@optusnet.com.au.

If you do not wish to receive this newsletter, please send an email accordingly to rianach@optusnet.com.au .




Leaganacha simplithe

Gallipoli, ANZAC agus Eire

Déanann Astralaigh scéal mér d’eachtra Gallipoli sa Chéad Chogadh Domhanda. Ruaig na Turcaigh
na Comhghuaillithe (férsai na Breataine agus na Fraince) ar ais 6 Chaolas na Dardainéile i 1916. Bhi
idir Astralaigh agus Nua-Shéalannaigh ann. Ach ba dheacair don chuid is mé de mhuintir na
hAstraile freagrai cruinne a thabhairt ar cheisteanna faoi Gallipoli.

Shocraigh na Comhghuaillithe ar Chathair Constaintin (Iostanbul) a ghabhail. Cuireadh an
Mediterranean Expeditionary Force (MEF) ar bun chuige agus 78,000 saighditir ann. Saighdiuiri 6n
mBreatain, 6 Eirinn agus 6n bhFrainc is mé a bhi ann. Bhi saighditiri 6n Astrail agus 6n Nua-
Shéalainn san Australian and New Zealand Army Corps (ANZAC).

Ta roinnt scannan déanta ag na hAstralaigh faoin scéal. Ni dhéanann siad tagairt don namhaid ba
lionmhaire — na cuileoga samhraidh. Bhi siad sin beo ar an séarachas agus ar na mairbh. Bhi
dinnireacht* ar mhéran saighditiri ar an da thaobh. Bhi d6 seaca® ar mhéran saighditiri sa
gheimhreadh.

T4 cuntas againn ar shaighditiri 6n Astrail agus 6n Nua-Shéalainn a bhi in Eirinn nuair a thosaigh
Seachtain na Casca. Ordaiodh déibh dul i ngleic leis na ceannaircigh. Ta an méid sin luaite i nGaeilge
féin ag Liam O Briain, duine de na ceannaircigh sin i mBaile Atha Cliath. Nuair a ghéill ceannairi an
Eiri Amach thainig saighditir ‘Sasanach’ chun na haite a raibh O Briain agus a chairde.

Bhi cantint aisteach air. B’as an tSéalainn Nua é. Duirt sé linn é: deich mile mile a bhi curtha de aige le
bheith pdirteach sa chogadh mor...

Athscéal

Is décha nach mbeidh tionchar ag an nGaeltacht ar shaol na Gaeilge feasta. Duirt an scolaire Brian O
Cuiv sa bhiain 1949 go raibh teorainneacha oifigiila na Gaeltachta bunaithe ar thigitiri michearta.
Anois ta an teanga tréigthe ag formhoér na ndaoine 6ga. Nil leigheas air seo anois, cibé rud a d’théadfai
a dhéanamh ina thaobh caoga né fiu triocha bliain 6 shin.

Ta formhor na gcainteoiri liofa le fail anois sna cathracha. Is i an Ghaeilge an dara teanga ag an gcuid
is mo6 acu. Is leor sin chun gréasan cultirtha agus séisialta a choth1, agus is leor sin chun litriocht a
chothu.

I mBéal Feirste amhain a gheofa pobal ceart Gaeilge. Deirtear gur fearr glacadh leis gur ‘criél’ a
bheidh sa teanga feasta: ‘The hybrid, urban, pidginised and creolised Irish of Belfast, Dublin, Derry
and other cities across Ireland is probably the future of the language...”. Ta cuid den chriél sin le
cloisteail in ‘Eipic,” drama grinn de chuid TG4.

T4 rian an Bhéarla le haithint ar Ghaeilge na Gaeltachta i mbéal cainteoiri liofa. Thug Daithi O
Mordha samplai de seo i bpiosa a scriobh sé le déanai do Tuairisc.ie — daoine ‘ag meetdil sa phub i
gcomhair game pool'.

* Dinnireacht - dysentery
®> Do seaca - frostbite




Ceithre dhan le Colin Ryan
Briongléid

Bhi an chearc uisce anseo, an foitheach
is an corp ar a shuaimhneas ar snamh
ag breathnt suas ar ailleacht éigin
alamh in airde aige

d’fhonn toradh a stoitheadh

ingéaga an aeir:

ag imeacht le sruth dé d’thas an blath ina lamh
a ndearnadh éan de

(nior aithin mé é, bheadh orm a ainm a lorg)

é ag éiri ar eitleog

ar thoir rud éigin lastall den suan

Scathain

Bhi Ié agam riamh le scathain
le beatha scoite na scaileanna
in intinn na gloine

a mhalairt de chomharthai
ina mhalairt de sheomra
nach liom na leat é

is rudai 4 ndéanamh nach eol duit
taobh thiar den seomra ud
béast no saola

i gcitinas a mbrisfeadh cloch é

Lonnaitheoir

Sheasadh sé sa doras um thrathnéna
a shuile saite sna réaltai
ag géilleadh don dulasair

é slan 6n nga anois
a leagfadh san oiche thu

mar bhi na treibheanna fidine
braite sios i gcré
(ba dhana an lamh a rinne é)

is gan iontu anois ach cogar um mhean oiche
a bhuairfeadh an croi




Imithe

Thug si an dia abhaile 1éi

rud ar shnoigh ldmh dhaonna é
no6 lamh dé eile:

bhi na teampaill leagtha

na coluin scaipthe san fhéar

ach d’adhair si sa ghairdin é

no6 go nduirt an dia i mbriongldid
go raibh sé imithe

cé gur thag sé a cholainn alainn aici
a lamha deilbhithe




